
МАЪЛУМОТНОМА
Маълумки, ижтимоий шерикликнинг ҳаётимиздаги фаол иштирокини таъминлашда, бошқача айтганда, меҳнаткашларнинг ижтимоий-иқтисодий манфаатларини ҳимоя қилишда, ҳуқуқ ва ваколатларини кафолатлашда ижтимоий шериклар, яъни иш берувчилар билан тузиладиган келишув ва жамоа шартномалари ҳал қилувчи роль ўйнайди.

Айниқса, 2017 йилнинг 22 февралида Ўзбекистон Республикаси Вазирлар Маҳкамаси, Ўзбекистон касаба уюшмалари Федерацияси Кенгаши, Ўзбекистон Савдо-саноат палатаси ўртасида ижтимоий-иқтисодий масалалар бўйича 2017-2019 йиллар учун янгидан имзоланган Бош келишув ижтимоий шериклар зиммасига жуда катта ва долзарб вазифалар юклади.

Меҳнаткашларнинг ижтимоий-иқтисодий, ҳуқуқий манфаатларини ҳимоялашни кучайтириш бугунги кунда муҳим ва долзарб масалаларидан биридир. Бу вазифани амалга оширишнинг ишончли ҳамда синалган воситаси бўлган жамоа келишувлари ва жамоа шартномалари имкониятларидан тўла фойдаланиш, ижтимоий шерикчилик тамойилини амалда қўллашга жиддий эътибор берилмоқда.

Ўзбекистон касаба уюшмалари ижтимоий шерикликни амалга ошириш механизми, шакл ва услубларини такомиллаштириш борасида изчил фаолият кўрсатиб келмоқда.

Бу йўналиш ходимлар ва иш берувчилар ўртасидаги муносабатларда юзага келаётган барча муаммоларни фақат музокара, ҳамкорлик ва ўзаро келишув йўли билан хал қилишни тақозо этади.

Бундай ҳамкорлик натижасида ижтимоий ривожланиш, аҳолининг турли табақаларига манзилли ёрдам кўрсатиш, меҳнат шароитлари ва муҳофазаси, меҳнатга ҳақ тўлаш, бандликни таъминлаш, ижтимоий имтиёз ва кафолатлар бериш, соғломлаштириш, ижтимоий инфратузулмани ривожлантириш каби масалаларга оид жамоа келишувлари ва жамоа шартномалари тузилиб, улар меҳнат шарт-шароитлари мезонларини мувофиқлаштирувчи, шунингдек иш берувчилар ва ходимлар ўртасидаги муносабатларни барқарорлаштирувчи ҳужжатга айланмоқда.

2017 йил давомида ҳамкор ташкилотлар томонидан қуйидаги ишлар амалга оширилди:

I. Макроиқтисодий ўзгаришлар.

1.1. Асосий макроиқтисодий кўрсаткичлар.
“2017-2021 йилларда Ўзбекистон Республикасини ривожлантиришнинг бешта  устувор йўналиши бўйича Ҳаракатлар Стратегияси” нинг қабул қилиниши бўйича 2017 йил якунлари бўйича вилоятимизни ижтимоий-иқтисодий ривожлантиришнинг энг муҳим устувор йўналишлари белгилаб олинган бўлиб, ушбу белгиланган йўналишлар доирасида ҳисобот даврида ҳудуддаги халқ хўжалигининг барча жабҳаларида ижтимоий-иқтисодий ислоҳотларни амалга ошириш, иқтисодий ўсиш суръатларини таъминлаш, саноат соҳасини ривожлантириш, йирик саноат корхоналарини модернизация қилиш, янги ишлаб чиқариш қувватларини ишга тушириш, қабул қилинган мақсадли дастурлар ижросини таъминлаш, қишлоқ хўжалигини ривожлантириш, фермерлик ҳаракати ва кичик тадбиркорликни қўллаб-қувватлаш бўйича маълум  ишлар амалга оширилди.

Хусусан:

2017 йил ҳисобот даврида ялпи ҳудудий маҳсулотнинг ўсиш суръати 2016 йилга нисбатдан 103,1 фоизни, жумладан саноат маҳсулотлари ишлаб чиқариш 
ҳажми – 105,3 фоизни, чакана товар айланмаси ҳажми – 103,4 фоизни, хизмат кўрсатиш ҳажми – 116,7 фоизни ташкил қилди. Қишлоқ хўжалиги маҳсулотлари ишлаб чиқариш ҳажмининг 100,8 фоизга ўсиши таъминланди..
1.2. Молиявий ҳолат.

Инфляция суръатлари. Вилоятда “2017 йилда инфляция даражасини қисқартириш ҳамда нарх-навони барқарорлаштириш бўйича амалга оширилиши лозим бўлган чора-тадбирлар дастури” ишлаб чиқилган бўлиб, мазкур дастурга асосан:

- Ўзбекистон Республикаси Президентининг, Вазирлар Маҳкамасининг нақд пул муомаласини мустаҳкамлашга, ички истеъмол бозорини арзон, харидоргир товарлар ва хизматлар билан тўлдиришга қаратилган қарорлари ижросини тўлақонли ва самарали бажарилишига эришилди;

- нақд пул тушумига эга бўлган барча хўжалик юритувчи субъектларни қайта хатловдан ўтказиш, уларнинг барчасига нақд пул тушуми прогнозини белгилаш ва ижро учун мутасадди идоралар ҳамда ҳудудларга етказилди;

- вилоятнинг шаҳар ва туманларида инфляция даражасининг ўзгариши юзасидан ҳар ой якуни бўйича мониторинг ўрнатиш ва шу асосда таҳлиллар ўтказилиб, шу мақсадда вилоятдаги савдо шаҳобчалари ва бозорларда 
нарх-наво ўзгариши устидан белгиланган тартибда мониторинглар ўрнатилди;

- терминалларнинг белгиланган тартибда фойдаланилиши ва операцияларнинг амалга оширилиши устидан доимий мониторинг ва қатъий назорат ўрнатилди;

- аҳолининг бўш пул маблағларини муддатли омонатларга кенг жалб қилиш юзасидан кенг кўламли реклама-тарғибот ишлари олиб борилмоқда.

Амалга оширилган ишлар натижасида, 2017 йил якунига кўра, инфляция даражаси белгиланган прогноз кўрсаткичидан юқори бўлмади.

1.3 Жами дебитор ва кредитор қарздорлик.

Дебитор қарздорлик. 2017 йилнинг 31 декабр ҳолатига умумий дебитор қарздорлик миқдори 4 млрд 285 млн. 421,1 минг сўмни, шундан муддати ўтгани 
884 млн. 266 минг сўмни ташкил этди. 
Кредитор қарздорлик. 2017 йил 31 декабр ҳолатига умумий кредитор қарздорлик 7 млрд. 357млн. 174 минг  сўм, шундан муддати ўтгани 741 млн.             742 минг. cўмни ташкил этди.
1.4. Зарар кўриб ишлаётган корхоналар.

Вилоятда 2017 йилнинг 4-чорак якунигна келиб зарар кўриб ишлаётган корхоналар сони 12 тани ташкил этиб, улар кўрган зарар миқдори                  260,5 млрд. сўмга етди.

Ушбу зарар кўриб ишлаётган корхоналар асосан Ангрен шаҳри 4 тани,  Чирчиқ шаҳарлари ҳамда Юқоричирчиқ, Олмалиқ, Ўртачирчиқ туманлари ҳиссасига 1 тадан тўғри келган бўлса, Қибрай  ва Янгийўл туманларида бундай корхоналар сони 2 тани ташкил этди.

II. Инвестиция сиёсати ва реал сектор тармоқлари ривожланиши

Ўзбекистон Республикасининг “2016 йилги Инвестиция дастури тўғрисида”ги ПҚ-2458-сонли қарори ижроси
Ўзбекистон Республикаси Президентининг 2015 йил 25 декабрдаги “Ўзбекистон Республикасининг 2016 йилги Инвестиция дастури тўғрисида”ги ПҚ-2458-сонли қарорига асосан ишлаб чиқариш қувватларини фойдаланишга топшириш, тармоқларни модернизация қилиш, техник ва технологик қайта жиҳозлаш бўйича лойиҳаларнинг амалга оширилиши режалаштирилган.

Дастурга асосан Тошкент вилояти бўйича 2017 йилда 30 та йирик ишлаб чиқариш объектларини фойдаланишга топшириш натижасида 299,0 млн.долл. инвестициялар ўзлаштирилиши кўзда тутилган.

Жумладан:

“Ўзбекэнерго” АЖ томонидан Ангрен иссиқлик электр станциясида 130-150 мегаватт қувватга эга бўлган энергия блоки, Қуйилган занжирли артматура  ва изоляторлар ишлаб чиқаришни ташкил этиш ("Armaturno-izolyatorniy zavod" МЧЖ ҚК) ("Ангрен" МИЗ), Электрлаштирилган "Ангрен-Поп" темир йўлининг ташқи электр тармоқлари подстанциялари қурилиши;

“Олмалиқ ТМК” АЖ томонидан Мис эритиш заводида янги эритиш печини қуриш, Калмакир конидан рудалар қазиб олиш, патронлаштирилган портловчи маҳсулотлар ишлаб чиқариш, "545 ПВС" подстанцисини реконструкция қилиш, мис сим ўрамлари ишлаб чиқариш, қуритувчи ва филтрловчи концентрат участкасини реконструкция қилиш;

“Ўзбекистон Республикаси қаттиқ қотишмалар ва ўтга чидамли металлар комбинати” АЖ томонидан Марказий комбинатни технологик қайта жиҳозлаш ва модернизация қилиш ҳамда сиқилган хаво ишлаб чиқарадиган компрессор станциясини технологик қайта жиҳозлаш ва модернизация қилиш;

“Ўзметкомбинат” АЖ томонидан қаттиқ турдаги дори воситаларини ишлаб чиқариш;

“Ўзавтосаноат” АК томонидан "ДжиЭм Узбекистан" АЖда автомобиллар учун алюмин маҳсулотлар ишлаб чиқариш;

“Ўзэлтехсаноат” АК томонидан янгидан ташкил қилинадиган корхонада глазурланган керамогранит ва керамик плиткалар ишлаб чиқариш;

“Ўзбекистон темир йўллари” АЖ томонидан электрлаштирилган "Ангрен-Поп" темир йўлининг қурилиши;

Тошкент вилояти ҳокимияти томонидан “Kompazitnaya armatura” ШКда компазит арматуралар ишлаб чиқариш ва “HILTON TRADE” хусусий корхонасида пластик материаллар ишлаб чиқариш;

“Ўзбекчармпойабзали” уюшмаси томонидан “Ангрен” МИЗ ҳудудида “Хамкор Нур Савдо” МЧЖ ва “Ташкент Шейк Индустри” МЧЖларда тери маҳсулотлари ишлаб чиқариш, Зангиота туманидаги “Durbek Zamin” МЧЖ ва “Shirin Sut” МЧЖларида замонавий механик қушхоналар фойдаланишга топширилди;

“Ўзозиқовқатхолдинг” ХК томонидан "Euro Food Trade" МЧЖда мева-сабзавот маҳсулотларини консервалаш ва қадоқлашни модернизация қилиш;

“Ўзпахтаёғ” АЖ томонидан “Янгийўл ёғ-мой” АЖда ишлаб чиқаришни модернизация қилиш;

“Ўзвинсаноатхолдинг” ХК томонидан Академик М.Мирзаев номидаги боғдорчилик, узумчилик ва вино ишлаб чиқариш институти қошидаги "Шароб" корхонасида узумни дастлабки қайта ишлаш линиясини ўрнатиш;

“Ўзпахтасаноат” АЖ томонидан Пахта тозалаш саноати корхоналари учун тара қадоқлайдиган материаллар ишлаб чиқаришни ташкил этиш (ПЭТ-ленталари ва юмшоқ ПЭ-контейнерлар);

“Ўзфармсаноат” АК томонидан “Jurabek Labaratoriese” МЧЖ ҚКда инъекцион дори маҳсулотларини ампулада ишлаб чиқаришни кенгайтириш, “LAFZ” МЧЖда галенли ва таблеткали дори воситалари ишлаб чиқариш заводини ташкил этиш, “Fazo-luxe” МЧЖда тиббиёт пахтаси, докаси, бинт ва бошқа маҳсулотлар тайёрлаш, “Radiks” корхонасида плазма ўрнини босадиган аралашмалар ишлаб чиқариш ҳамда “ASIA TRADE” МЧЖ ҚКда бир маротабалик тиббий воситалар ишлаб чиқаришни кенгайтириш лойиҳалари амалга оширилди.
III. Саноат маҳсулотлари ишлаб чиқаришни рағбатлантириш

3.1 Умумий ҳолат. Вилоятда фаолият кўрсатаётган саноат корхоналари томонидан (амалдаги нархларда) 21,1 трлн.сўмлик маҳсулот ишлаб чиқарилди ёки ўтган йилнинг шу даврига нисбатан ўсиш суръати (таққосланган нархларда) 105,3 фоизни ташкил этди.

Вилоятнинг Республика хўжалик бирлашмалари тасарруфидаги йирик саноат корхоналари 49 тани ташкил этиб, улар томонидан ҳисобот даврида 
16,1 трлн.сўмлик саноат маҳсулотлари ишлаб чиқарилди ёки ўсиш суръати 106,8 фоизга таъминланди. Жами саноат маҳсулотлари ишлаб чиқаришда уларнинг улуши 72,6 фоизни ташкил этди.

Шунингдек, маҳаллий тасарруфдаги йирик саноат корхоналари 19 та бўлиб, улар томонидан ҳисобот даврида 5,1 трлн.сўмлик саноат маҳсулотлари ишлаб чиқарилди ёки ўсиш суръати 127,8 фоизни ташкил этди. Жами саноат маҳсулотлари ишлаб чиқаришда уларнинг улуши 27,4 фоизни ташкил этди.

2017 йилнинг январ-декабрь ойлари мобайнида вилоятнинг барча саноат корхоналари томонидан амалдаги нархларда 21 060,4 млрд.сўмлик истеъмол моллари ишлаб чиқарилди ёки ўтган йилга нисбатан ўсиш суръати 
105,3 фоизни ташкил этди. 
IV. Хизматлар кўрсатиш ва сервис соҳасини ривожлантириш

Ўзбекистон Республикаси Вазирлар Маҳкамасининг 2016 йил 
26 февралдаги “2016-2020 йилларда хизматлар соҳасини ривожлантириш дастури тўғрисида”ги 55-сонли  қарори қабул қилинди.

Ушбу қарорда берилган топшириқлардан келиб чиқиб вилоятда сервис соҳасини ривожлантириш орқали аҳолига замонавий турдаги сифатли хизмат кўрсатишни ташкил этиш ва доимий иш билан банд қилиш мақсадида 
“2016-2021 йилларда хизматлар соҳаси ва сервис инфратузилмасини ривожлантириш, жойларда ахборот-коммуникация технологиялари, йўловчилар ташиш, жамоат транспорти соҳаларини ривожлантириш Дастури” ишлаб чиқилди. 

Ушбу Дастурга асосан 2017 йилда вилоят аҳолисига кўрсатилган жами хизматлар ҳажми 8436,8 млрд.сўмга етиб, ўсиш сураъти 116,7%га етди.

Жумладан, йўналишлар бўйича алоқа ва ахборотлаштириш хизматлари ўтган йилнинг мос даврига нисбатан ўсиш суръати 114,5%га, молия хизматлари 113,9%га, транспорт хизматлари 121,4%га, шу жумладан автотранспорт хизматлари 120,8%га, яшаш ва овқатланиш хизматлари 110,5%га, савдо хизматлари 115,0%га, кўчмас мулк билан боғлиқ бўлган хизматлари 18,3%га, таълим хизматлари 103,8%га, соғлиқни сақлаш хизматлари 111,2%га, ижара ва прокат 119,3%га, компъютерларни ва маиший товарларни таъмирлаш хизмати 112,2%, шахсий хизматлар 121,4%га, меъморчилик, мухандислик изланишлари техник синовлар ва тахлил соҳасидаги хизматлар 105,4% га ҳамда бошқа турдаги хизматлар 103,8%га етди.

Шу билан бирга, аҳолига турли замонавий хизмат турларини кўрсатиш мақсадида 1556 та хизмат кўрсатиш объектлар фойдаланишга топширилди. 

Жумладан, алоқа ва ахборотлаштириш хизматлари йўналишда 75 та, молия хизматлари йўналишда 27 та, транспорт хизматлари йўналишда 55 та, яшаш ва овқатланиш хизматлари йўналишда 142 та, савдо хизматлар йўналишда 739 та, кўчмас мулк билан боғлиқ бўлган хизматлар йўналишда 23 та, таълим хизматлари йўналишда 32 та, соғлиқни сақлаш хизматлари йўналишда 42 та, ижара ва прокат хизматлари йўналишда 16 та, компьютерларни ва маиший товарларни таъмирлаш хизматлари йўналишда 119 та, шахсий хизматлар йўналишда 191 та ва бошқа турдаги хизматлар йўналишда 95 та объектлар фойдаланишга топширилди. 

Соҳани ривожлантириш мақсадида тижорат банклари томонидан 145097,0 млн.сўмлик имтиёзли кредит маблағлари ажратилди ва бунинг ҳисобига 1877 та иш ўринлари яратилди.
V. Қишлоқ хўжалигида ислоҳотларни қўллаб-қувватлаш ва ривожлантириш

5.1 Қишлоқ хўжалик ялпи маҳсулоти 8410,5 млрд.сўм ёки 100,8 % ташкил этди.
Умумий ҳолат. 2017 йил январ-декабр ойларида барча турдаги хўжаликларда 6115,5 млрд.сўмлик ялпи қишлоқ хўжалик маҳсулоти ишлаб чиқарилиб, ўсиш суръати ўтган йилнинг шу даврига нисбатан 105,9 % ни ташкил этди.

Дехқончиликда ялпи маҳсулот 3720,9 млрд.сўм, ёки умумий ишлаб чиқарилган қишлоқ хўжалик маҳсулотларини 62,5 фоизга тенг бўлиб, ўсиш ўтган йилнинг шу даврига нисбатан 108,6 фоизни ташкил этди.

Чорвачиликда ялпи маҳсулот 2236,2 млрд. сўм, ёки умумий ишлаб чиқарилган қишлоқ хўжалик маҳсулотларини 37,5 фоизга тенг бўлди, ўсиш  ўтган йилнинг шу даврига нисбатан 101,4 фоизни ташкил этди.

Чорвачилик соҳасида. 2017 йилнинг январ-декабр ойлари давомида фермер хўжаликлари томонидан 255,8 минг тонна гўшт, 
938,2 минг тонна сут, 1359,6 млн.дона тухум етиштирилди.  

Фермер хўжаликлари томонидан ўтган йилнинг шу даврига нисбатан  805 тонна гўшт, 3,5 минг тонна сут кўп етиштирилди.

Фермер хўжаликларида йирик шохли қорамоллар бош сони 
861,3 минг бошга етиб, ўтган йилнинг шу даврига нисбатан 105,7 фоизга камайди, қўй эчкилар бош сони 838,1 минг бошга етиб, ўтган йилнинг шу даврига нисбатан 101,1 фоизга кўпайди.

Барча турдаги хўжаликларда 238,9 минг тонна гўшт, 838,2 минг тонна сут, 2 минг 438 тонна жун, 1 минг 642 тонна пилла етиштирилиб, ўтган йилнинг шу даврига нисбатан  гўшт 105,4 фоиз, сут 106,5 фоиз, жун 104,9 фоиз, пилла 100,6 фоизга кўп етиштирилди.  

Қишлоқ хўжалик маҳсулотларини қайта ишлаш: Озиқ-овқат маҳсулотларини ишлаб чиқариш корхоналаридаги қувватларидан самарали фойдаланиш, озиқ-овқат ҳавфсизлигини таъминлаш, янги қурилиш ҳамда корхоналарни модернизация ва реконструкция қилишни амалга ошириш хисобига янги иш ўринлар яратиш мақсадида жорий йил вилоят бўйича жами қиймати 50 млрд. 157 млн. сўм (42 млрд. 204 млн. сўм банк кредити, 7 млрд. 953 млн. сўм ўз маблағи) инвестиция ўзлаштирилиши эвазига 32 та лойиҳалар ишга туширилиши натижасида 227 та янги иш ўринлари яратилиши режалаштирилган.
VI.Хорижий инвестициялар иштирокидаги корхоналар фаолияти
Вилоятда 2017 йилда жами 597 та хорижий инвестиция иштирокидаги корхоналар рўйҳатдан ўтган бўлиб, улардан фақат 538 таси ёки 90,1 фоизи фаолият кўрсатмоқда. 

Бугунги кунда вилоят бўйича жами 59 та хорижий инвестиция иштирокидаги корхоналар ўз фаолиятини тўхтатган. Таҳлиллар натижасига кўра, мазкур корхоналарнинг ўз фаолиятларини тўхтатишларига асосан молиявий қийинчиликлар, инвесторларни тарк этишлари, ихтиёрий тугатилишлар сабаб бўлган.
VII. Кичик бизнесни ривожлантириш

7.1. Умумий ҳолат. 2016 йилнинг январь-декабрь ойлари давомида вилоятда 2 минг 930 та янги тадбиркорлик субъекти ташкил этилиб, уларнинг умумий сони 23 минг 936 тага етди.

Иқтисодиёт тармоқлари бўйича кичик тадбиркорлик (бизнес) субъектларининг саноатдаги улуши 32,6 фоиз, қишлоқ хўжалигида 
96,3 фоизни, қурилиш ишлари ҳажмида 75,2 фоизни, ҳамда аҳолига кўрсатилган жами хизматлар ҳажмида 79,5 фоизга етди.

7.2. Аҳоли бандлиги. “2017 йилда иш ўринлари ташкил этиш ва аҳоли бандлигини таъминлаш Дастури”га асосан вилоятда 2017 йил январ-декабр ойларида 71141 та иш ўринлари яратилиши кўзда тутилган бўлиб, амалда 72006 та янги иш ўринлари яратилди ёки режага нисбатан 100,8 фоизни  ташкил этди.

Жумладан, мақсадли дастурларга мувофиқ 20 231 та, тижорат банкларининг кичик корхоналар ва микрофирмаларни ташкил этиш учун ажратиладган кредитлар ҳисобига 32 407 та, юридик шахс мақомига эга бўлмаган тадбиркорликни ривожлантириш ҳисобига 13 106 та, дехқон ва фермер хўжаликларини ривожлантириш ҳисобига 8 833 та, уй мехнатини ташкил қилиш ҳисобига 13 334 та (шундан касаначилик ҳисобига 2 301 та, пудрат шартномаси асосида иш бажариш ҳисобига 4 549 та, оилавий тадбиркорликни ташкил қилиш ҳисобига 4 183 та ва миллий ҳунармандчиликни риожлантириш ҳисобига 2 301 та) иш ўринлари яратилди.

7.3. Ижтимоий соҳада. 2017 йилнинг якуни бўйича вилоятда жами пенсионерлар сони 282,9 минг кишини ташкил этиб, ушбу кўрсаткич ўтган йилнинг мос даврига нисбатан ўсиш суръати 102,7 фоизни ташкил этди. Шундан ногиронлик бўйича нафақага чиққанлар сони 25,9 минг кишини ташкил этиб, ўтган йилнинг мос даврига нисбатан 98,5 фоизни ташкил этганлигини кўрсатди.

Ёшга доир нафақага чиққанлар сони 240,8 минг кишини ташкил этган холда, ўсиш суръати 2015 йилнинг мос даврига нисбатан 104,1 фоизни, шунингдек ишлайдиган пенсионерлар сони 12,3 минг кишини, ижтимоий нафақа олувчилар сони 20,4 минг кишини ташкил этмоқда.

7.4. Соғликни сақлаш тизимида бугунги кунда вилоятнинг 
2,8 млн.дан ортиқ аҳолисига 53 та шифохона ва 303 та амбулатория-поликлиника муассасаларида 34 009 нафар тиббиёт ходимлари тиббий ёрдам кўрсатиб келмоқда. Улардан 6 нафари тиббиёт фанлари доктори, 
33 нафари тиббиёт фанлари номзоди, 1761 нафари олий тоифали шифокорлар ҳисобланади. Ҳар 10 минг аҳолига шифокорлар билан таъминланиш кўрсаткичи 17,0 фоизни ва ўрта тиббий ходимлар билан таъминланиш кўрсаткичи 105,5 фоизни ташкил этади.

7.5. Оналик ва болаликни муҳофаза қилиш бўйича Тошкент вилоятида 1 ёшга тўлмаган гўдаклар ўлими кўрсаткичи хисобот даврида 138 нафарни, яъни хар 1000 нафар тирик туғилганларга нисбатан 192 ни ташкил этди (ушбу кўрсаткич ўтган йилнинг мос даврида 552 нафарни, яъни 178 га тенг бўлган). Бу эса вилоят бўйича гўдаклар орасида ўлим ҳолати кўрсаткичи ўтган йилнинг шу даврига нисбатан камайганини кўриш мумкин.

Ҳудди шунингдек, оналар ўлими кўрсаткичи хисобот даврида 
7 нафар бўлиб, яъни хар 100 минг тирик туғилган болага нисбатан оналар ўлими кўрсаткичи 1 258 ни ташкил этди (ушбу кўрсаткич ўтган йилнинг мос даврида 24 нафарни ташкил этган холда, яъни 100 минг тирик туғилган болага нисбатан оналар ўлими 704,1 ни ташкил этган). Бу эса вилоят бўйича оналар ўлими ҳолати кўрсаткичи ўтган йилнинг шу даврига нисбатан ортганлигини  кўрсатди.

7.6 Халқ таълими бошқармаси тасарруфида жами 860 та мактаблар, 
405 та мактабгача таълим муассасалари, 19 та “Баркамол авлод болалар” марказлари, 19 та болалар ва ўсмирлар спорт мактаблари, 32 та мусиқа ва санъат мактаблари, 2 та меҳрибонлик уйи, 11 та мактаб интернат фаолият кўрсатмоқда.

Вилоятдаги барча умумтаълим мактабларида 27 900 нафар педагог кадрлар фаолият юритади, шундан 21 716 нафари аёллар (78.3 %) ташкил этиб, жами педагоглардан маълумоти бўйича 22 706 нафарини олий (81,4%), 51 нафари (0.2%) тугалланмаган олий, 5 194 нафарини ўрта-махсус (18,4%) маълумотли. Ўқитувчилар билан таъминланганлик даражаси 98,1% бўлиб 
298 нафар - 1,9% қўшимча эҳтиёж мавжуд.
Ўтган йилга нисбатан олий маълумотли ўқитувчилар сони 0,9 %га ошган ҳамда ўрта махсус маълумотли ўқитувчилар 0,1 %га камайган.
Шунингдек, халк таълими тизимида мавжуд 871 та умум таълим мактабларида таълим олаётган ўкувчи ёшлар 397 710 нафарни ташкил этиб, уларнинг 82 фоизи ўзбек тилида қолганлари эса бошқа (рус, қозоқ, тожик, қирғиз) тилларда таҳсил олмокдалар. Вилоятдаги мавжуд ўрта-таълим мактабларида таҳсил олаётган ўқувчи ёшларга жами 27 900 нафар ўқитувчилар жамоаси таҳсил бермоқда.
2017 йил давомида вилоят малака ошириш институтида 3777 нафар педагог ходимлар малакасини оширди ва 250 нафар номутахассислар қайта тайёрлаш курсларига хужжат топшириб, ўқув жараёни бошланган.

Шунингдек, Авлоний номидаги халқ таълими ходимларини Республика малака ошириш институтида 357 нафар раҳбар малакасини оширди.

Таълим жараёнига АКТни кенг жорий этиш ва ривожлантириш мақсадида вилоятдаги 114 та умумтаълим мактаблари ҳамда барча туман (шаҳар) халқ таълими муассасалари фаолиятини методик таъминлаш ва ташкил этиш бўлимлари ноутбуклар тўплами билан таъминланди. 

Шунингдек, вилоят халқ таълими бошқармасининг http://dtsm.uz/ веб сайти ишга туширилди. 

Бундан ташқари бугунги кунда вилоятда жами 871 та умумтаълим мактабларида чет тиллари (842 тасида инглиз ҳамда 29 тасида немис ва француз тили) фани ўқитилади. 

Ушбу мактабларда олий маълумотга эга бўлган жами 2 033 нафар чет тили ўқитувчилари фаолият юритиб келмоқда. Улардан 1 832 нафари инглиз, 119 нафари немис ва 82 нафари француз тили ўқитувчиларини ташкил этади.

7.7  Ўрта махсус касб-ҳунар таълими тизимида бугунги кунда 
129 та таълим муассасаларида жами 111 065 нафар ўқувчилар (54 100 нафари қизлар) шу жумладан, 38 245 нафари 1 босқич, 39 550 нафари 2 босқич, 38 880 нафари 3 босқич ўқувчилар 124 та касблар бўйича таълим-тарбия олмоқдалар.

Тизимдаги 129 та таълим муассасасидан 7 таси академик лицей ҳамда 122 таси касб-ҳунар коллежлардир.
Вилоятдаги таълим муассасаларида 7 787 нафар педагог ва педагог муҳандислар фаолият юритиб, шулардан 3 561 нафари умумтаълим фан ўқитувчилари, 2 096 нафари касбий фан ўқитувчилари, 1 494 нафари ишлаб чиқариш таълими усталаридир, ўқитувчиларнинг 6 908 нафари олий маълумотли, 879 нафар ўрта махсус маълумотли мухандис-педагоглар таълим бериб келмоқда.
Вилоятдаги 4 та таълим муассаса Япония давлатининг, 4 таси Германия давлати Осий таррақиёт банкининг, 4 таси Польша давлатининг, 33 таси Корея давлатининг, 5 таси Швецария, 1 таси Германия давлатининг имтиёзли кредитлари ҳисобидан замонавий жиҳозлар билан таъминланган.

2017 йилда 121 та касб-ҳунар коллежларини 109 та касб бўйича 37 162 нафар ўқувчилар битиришди.

Жумладан, таълим соҳасида 3 143 нафар, гуманитар фанлар ва санъат соҳасида 403 нафар, ижтимоий фанлар, бизнес ва хуқуқ соҳасида 9 804 нафар, муҳандислик, ишлов бериш тармоқлари ва қурилиш соҳасида 18 001 нафар, қишлоқ ва сув хўжалиги соҳаси 3 116 нафар, соғлиқни сақлаш ва ижтимоий таъминот соҳасида 2 784 нафар, хизматлар 1 174 нафари ташкил этади.

2017 йилда 37 мингдан зиёд коллеж битирувчиларини тўрт томонлама шартнома орқали қарийб 20 мингта корхона ва ташкилотларга амалиёт ўташ ва кейинчалик ишга жойлашиш учун бириктирилади. 
Шу билан бирга, 2017 йилда тижорат банклари томонидан жами 
24,382 млн.сўм миқдорида имтиёзли кредит ажратишнинг Прогноз параметрлари тасдиқланган.

Тижорат банклари томонидан битирувчиларга 32 536 млн.сўм миқдорида имтиёзли кредитлар ажратилди.

2017 йилнинг 1 январь ҳолатига 37 254 нафар битирувчилардан 35 064 нафари ёки 94,1 фоизи бандлиги таъминланди. Улардан 34 286 нафари, шундан 21 533 нафари ёки 62,8 фоизи ўз мутахассислиги бўйича ишга жойлаштирилди, 778 нафари олий таълим муассасаларига ўқишга кирди. 
7.8 Маданият ва спорт сохасида вилоятда 4312 та спорт иншоотлари мавжуд бўлиб шундан 50 та стадион, 870  та спорт заллари, 31 та сузиш бассейнлари, 33316 та спорт майдони ва майдончалари ҳамда 1 та йирик Олимпия спорт манежилари.

Шунингдек 20 та маданият ва истироҳат боғлари ҳамда 80 та маданият ва аҳоли дам олиш марказлари ҳамда 5 та музейлар жумладан. Ангрен, Олмалиқ ва Чирчиқ шаҳарлари Ўлкашунослик музейлари, Оққўрғон тумани Тарих Ўлкашунослик музей-мемориали ҳамда Янгийўл тумани Усмон Юсупов уй музейи фаолият юритиб аҳолига хизмат қилиб келмоқда.
VIII. Вилоятда қабул қилинган мақсадли дастурлар

Ўзбекистон Республикаси Президентининг 2015 йил 4 мартдаги 
“2015-2019 йилларда ишлаб чиқаришни таркибий қайта ўзгартириш, модеринизациялаш ва диверсификациялашни таъминлаш чора-тадбирлари дастури тўғрисида”ги ПФ-4707-сонли фармони ижроси
Ўзбекистон Республикаси Президентининг 2015 йил 4 мартдаги 
“2015-2019 йилларда ишлаб чиқаришни таркибий қайта ўзгартириш, модеринизациялаш ва диверсификациялашни таъминлаш чора-тадбирлари дастури тўғрисида”ги ПФ-4707-сонли фармонига асосан жорий йилда 10 та лойиҳалар амалга оширилиши ва 97,2 млн.долларлик инвестициялар ўзлаштирилиши белгиланган.

Олиб борилган мониторинг натижаларига кўра жорий йилнинг якуни бўйича 96,1 млн.долларлик инвестициялар ўзлаштириш ҳисобига барча лойиҳалар фойдаланишга топширилди ва 305 та янги иш ўринлари яратилди.
Тошкент вилоятида чармпойабзали маҳсулотлари ишлабчиқаришга ихтисослашган янги замонавий корхоналарни ташкил этиш ва мавжуд корхоналарни модернизация қилиш бўйича 2016-2017 йилларга 

мўлжалланган манзилли дастурлар ижроси бўйича 

Тошкент вилоятида чармпойабзали маҳсулотлари ишлаб чиқаришга ихтисослашган янги замонавий корхоналарни ташкил этиш ва мавжуд корхоналарни модернизация қилиш бўйича 2017 йилга мўлжалланган манзилли дастурига асосан жами қиймати 4,7 млн долларлик инвестицияларни ўзлаштирилиши натижасида 9 та ( 6 та чарм махсулотлари ва 3 та замонавий кушхона ташкил этиш) лойиха амалга оширилиши ҳамда 154 та янги иш ўринлари яратилиши режалаштирилган.

Олиб борилган мониторинг натижаларига кўра январ-декабр ҳолатига жами 4,3 млн.долларлик инвестициялар жалб қилиниши натижасида 9 та лойиҳа ишга туширилди ҳамда 177 та янги иш ўринлари яратилди.
Тошкент вилоятининг 2017 йилда жойларда замонавий енгил саноат корхоналарини ташкил этиш ҳамда мавжудларини модернизация қилиш бўйича тасдиқланган худудий манзилли дастур ижроси тўғрисида
Тошкент вилоятининг 2017 йилда жойларда замонавий енгил саноат корхоналарини ташкил этиш ҳамда мавжудларини модернизация қилиш бўйича тасдиқланган худудий манзилли дастурига асосан жорий йилда умумий қиймати 40,4 млн. долларлик инвестициялар ўзлаштирилиши ҳисобига 7 та енгил саноат лойиҳалари амалга оширилиши ва 1069 та янги иш ўринлари яратилиши кўзда тутилган.

Жорий йилнинг январ-декабр ойларида жами қиймати 
40,4 млн. долларлик 7 та лойиҳаларни амалга оширилиши натижасида 
1069 та иш ўринлари яратилиши режалаштирилган бўлиб, ҳисобот даврида 7,3 млн.долл инвестициялар ўзлаштирилиб, 3 та лойиҳа амалга оширилди.

ТОШКЕНТ ВИЛОЯТИ КАСАБА УЮШМАЛАРИ ТАШКИЛОТЛАРИ БИРЛАШМАСИ КЕНГАШИ
Тошкент вилояти касаба уюшмалари ташкилотлари бирлашмаси Кенгаши томонидан ҳам “Минтақавий келишув”нинг бажарилишига катта аҳамият берилган ҳолда асосий диққат-эътиборни Ўзбекистон касаба уюшмалари Федерацияси 
V-Қурултойи, навбатдан ташқари VI Қурултойи қарорлари, Ўзбекистон касаба уюшмалари Федерациясига бирлашган касаба уюшмалари устави, Ўзбекистон касаба уюшмалари Федерациясига бирлашган касаба уюшмаларининг фуқаролик жамиятини шакллантириш шароитидаги Ҳаракат Дастури ҳамда Ўзбекистон Республикасининг “Касаба уюшмалари, уларнинг ҳуқуқлари ва фаолиятининг кафолатлари тўғрисида”ги қонун ва бошқа қонунлар, фармонлар ва меъёрий ҳужжатларга амал қилган ҳолда, меҳнаткашларнинг ижтимоий-иқтисодий ва ҳуқуқий манфаатларини ҳимоя қилиш ишларига қаратиб келди.

Касаба уюшмалари ташкилотлари ходимларни ижтимоий-иқтисодий ҳимоялашга қаратилган турли имкониятларни жамоа шартномалари, келишувлари орқали ҳал қилишга эришмоқдалар. Жамоа шартномалари ва келишувларида ойлик маошлар, рағбатлантириш, меҳнатга ҳақ тўлаш, қўшимча таътиллар, нафақалар, аёлларга ва ёшларга бериладиган алоҳида имтиёзлар, даволаниш, соғликни яхшилаш ва бошқа тадбирлар белгиланган. Бундай тажрибаларни вилоятдаги кўплаб корхоналар мисолида кўриш мумкин.

Имзоланган жамоа шартномалари матнига қабул қилинган янги қонунлар асосида тегишли бандлар киритилди. Шунингдек, ёш авлодни маданий савиясини юксалтириш, маънавий оламини бойитиш ҳамда уларни ижтимоий томондан қўллаб-қувватлаш каби бандлар ҳамда тадбирлар киритилиб бажарилиб келинди.
Ҳисобот даврида Тошкент вилояти касаба уюшмалари ташкилотлари бирлашмаси Кенгаши томонидан жойларда жамоа шартномалари якунларини кўриб чиқиш ва янгисини қабул қилиш ёки амалдагига ўзгартиришлар киритиш ишларида касаба уюшмаларига амалий ёрдам кўрсатилди.

Меҳнат ва ижтимоий-иқтисодий масалаларга оид қонунчилик ҳужжатлари лойиҳаларини ишлаб чиқиш жараёнларида фаол иштирок этилди, фуқароларнинг ижтимоий-меҳнат соҳасидаги ҳуқуқлари изчил ҳимоя қилинди.

2017 йилда вилоят касаба уюшмалари ташкилотлари бирлашмасига фуқаролардан тушган жами 22 та мурожаатнинг ҳар бири ўрнатилган тартибда кўриб чиқилди, ходимларнинг бузилган ҳуқуқларини ҳимоя қилиш мақсадида иш берувчиларга киритилган 1 та тақдимномадан 1  таси қаноатлантирилди, натижада 8 нафар шахснинг меҳнат ҳуқуқлари тикланишига эришилди.

Ижтимоий шерикликнинг шакл ва услубларини такомиллаштириш асосида ижтимоий-меҳнат муносабатларини тартибга солиш самарадорлигини ошириш, меҳнаткашлар учун муносиб меҳнат шароитларини яратиш борасида қатор ишлар амалга оширилди.
“Тошкент вилояти ҳокимлиги, Тошкент вилояти касаба уюшмалари ташкилотлари бирлашмаси Кенгаши ҳамда Ўзбекистон Савдо-саноат палатасининг Тошкент вилояти ҳудудий бошқармаси ўртасида ижтимоий-иқтисодий масалаларга оид 2015-2017 йиллар учун Минтақавий келишув” асосида бир қатор ижтимоий-иқтисодий ҳимоя тадбирлари амалга оширилди.

Ижтимоий шерикликни ривожлантириш бўйича тармоқ касаба уюшмаларига амалий ёрдам кўрсатилди, бирлашма Кенгашининг эксперт комиссияси томонидан 75 дан ортиқ жамоа шартномалари лойиҳаси экспертиза қилинди.

Жамоа шартномаларидаги ёшларнинг ижтимоий-иқтисодий манфаатларини ҳимоя қилиш, уларнинг меҳнат ҳуқуқини таъминлашга оид имтиёз ва кафолатлар бажарилиши бўйича ойлик мониторинг олиб борилди. Мониторинг натижаларига кўра, ҳисобот даврида жамоа шартномалари орқали:

олий ўқув юртларида таҳсил олаётган 193 нафар талабанинг шартнома пулларининг бир қисмини қоплаш учун 524,6 млн. сўм сарфланди;

 70 нафар ходимга сафарбарлик захирасидаги ҳарбий хизматга чақирилиши муносабати билан 18,2 млн. сўм миқдоридаги фоизсиз ссудалар берилишига эришилди;

олий ва ўрта махсус, касб-ҳунар таълими муассасаларини тугатиб 31 та корхонада биринчи йил меҳнат қилаётган 32 нафар ёш мутахассисларга қўшимча 
5 млн. сўмдан ортиқ ҳақ тўланди;

Янги иш ўринларини ташкил этиш ва аҳоли бандлигини таъминлаш дастурларини амалга оширишга, ижтимоий ҳимояга муҳтож аҳолини, касб-ҳунар коллежлари битирувчиларини ишга жойлаштиришга кўмаклашиш ҳамда бу борада жамоатчилик назоратини ташкил қилиш ишлари давом эттирилди.
Жумладан,

Жойларда мутасадди идоралар билан ҳамкорлиқда аҳолини иш билан таъминлаш дастурининг бажарилишини, яратилган янги иш ўринларининг ҳаққонийлигини ўрганиш бўйича ишчи гуруҳларни шакллантириш, ушбу гуруҳларга депутатлар гуруҳларини жалб қилиш амалиёти йўлга қўйилди.

Тошкент вилоятида янги иш ўринлари ташкил этилиши ва аҳоли бандлигини таъминлаш дастури асосида 2017 йилда 71 минг 141 та иш ўринлари яратилиши режалаштирилган бўлиб, 72 минг 006 та иш ўринлари яратилиб, режа 100,8 фоизга бажарилди.

Мақсадли дастурларга асосан Тошкент вилояти бўйича 2017 йилда ташкил қилинадиган иш ўринлари сони 20 минг 027 та бўлиб, Федерация Кенгаши томонидан 13 минг 879 та иш ўринларини ўрганиб чиқиш ва 2017 йилда фермер ва деҳқон хўжаликларини ривожлантириш натижасида ташкил этиладиган иш ўринлари 5 минг 521 та бўлиб, Федерация Кенгаши томонидан 2 минг 098 та иш ўринларини ўрганиб чиқиш, жами 21801 та иш ўринларини ўрганиб чиқиш режа қилиб берилди.

Касаба уюшмалари фаоллари томонидан ҳамкор ташкилотлар билан биргаликда ушбу белгилаб берилган режага асосан 2017 йил давомида жами 1433та корхонада 9 минг 575 та янги иш ўринлари яратилганлиги ҳаққонийлиги ўрганилди.

Ижтимоий муҳофазага муҳтож ва иш топишда қийналаётган шахсларни ишга жойлаштириш учун банд қилиб қўйилган иш ўринларига фуқароларнинг талабига кўра 10657 нафари ишга жойлаштирилди.

Вилоятда «Бўш иш ўринлари ярмаркалари»ни ўтказиш режа-жадвали асосида касаба уюшмалари иштирокида 81 маротаба меҳнат ярмаркалари ўтказилиб, уларда қарийб 3966 та корхона 39987 та бўш иш ўрни билан иштирок этди. 13828 нафарга яқин аҳоли вакиллари иштирок этган мазкур ярмаркаларда 4005 нафар фуқарога ишга жойлашиш учун йўлланмалар берилган.

Касаба уюшмалари томонидан коллеж битирувчиларининг ўз иш жойларида қўнимлилигини мониторинг қилиш йўлга қўйилган бўлиб, ўтган давр мобайнида 1293 та корхонада ўрганиш натижасида ишга жойлашган деб ҳисобот берилган 7392 нафар коллеж битирувчиларидан 7222 нафари ўз иш жойларида ишлаётганлиги тасдиғини топди. Тасдиғини топмаган 157 нафар коллеж битирувчилари турли сабабларга кўра ўз хоҳишига кўра ишдан бўшаб кетганлиги маълум бўлди.

Ходимлар учун меҳнатга ҳақ тўлаш ва уни меъёрлаштиришнинг ижтимоий адолатли тизимини жорий этишга кўмаклашиш, нодавлат секторида меҳнат қилаётган ходимларни касаба уюшмаларига жалб этиш борасидаги ишлар янада кучайтирилди.

Жумладан, Жамоатчилик мониторинги доирасида биринчи навбатда ўрганилиши тавсия этилган энг кам меҳнат ҳақи 280 минг сўмдан кам бўлган 74 та ташкилотнинг дастлабки рўйхати шакллантирилиб, март ойида ўрганиб чиқилди. Қолган ойлар давомида 400 дан ортиқ корхона, ташкилот ва муассасаларда энг кам меҳнат ҳақи стандартларига риоя қилиш ҳолати ўрганиб чиқилди.

Шунингдек, вилоят бўйича иш ҳақидан муддати ўтган қарздорлик юзасидан касаба уюшмалари ва Давлат статистика қўмитасининг маълумотлари таққосланиб, таҳлил этиб борилмоқда. 

2018 йилнинг 1 январь ҳолатига кўра Тошкент вилоятидаги касаба уюшмаси хизматига олинган корхона, ташкилотлар бўйича иш ҳақидан муддати ўтган қарздорлик миқдори 3 млрд. 230,0 млн. сўмни ташкил этди ва ушбу кўрсаткич йил бошига нисбатан 11 млрд. 554,3 млн. сўмга камайди.

Иш ҳақидан муддати ўтган қарздорликни ундириш мақсадида иш берувчилар, ҳокимият органлари, тижорат банклари, ҳуқуқий инспекциялар ва прокуратурага 32 марта мурожаат қилиниб, 8 млрд. сўмдан ортиқ ўз вақтида тўланмаган иш ҳақи ундириб берилишига эришилди.

Ёшларга оид сиёсатни амалга ошириш борасида ҳам маълум ишлар амалга ошириб келинди.

Дастурининг 12-бандига асосан Ёшларнинг ҳар томонлама етук мутахассис бўлиб камол топишига бўлган интилишларини қўллаб-қувватлашга қаратилган “Йилнинг энг фаол ёш мутахассиси” танлови ўтказилди.

Танлов “Энг фаол ёш озиқ-овқат саноати ходими”, “Энг фаол ёш спорт мураббийи”, “Энг фаол ёш шифокор”, “Энг фаол ёш олим” ва “Энг фаол ёш транспортчи” номинациялари бўйича ўтказилиб, унда жами 187 нафар ёш мутахассислар беллашди.

Ғолиблар Тошкент вилояти касаба уюшмалари ташкилотлари бирлашмаси Кенгаши ва ҳамкор ташкилотларнинг эсдалик совғалари ва дипломлари билан тақдирландилар.

Иқтидорли ёш мутахассисларни аниқлаш, касбий маҳоратини ва билим даражасини ошириш учун зарур шарт-шароитлар яратиш мақсадида “Энг яхши ишчи касб эгаси” танлови ўтказилди.

Танлов низом асосида корхона, ташкилот ва муассасалар ишчилари ҳамда касб-ҳунар коллежларининг битирувчи курс ўқувчилари ўртасида «Қишлоқ хўжалиги машина ва жиҳозларига хизмат кўрсатиш механиги», «Пайвандлаш ишлари (механик) техниги», «Қурилиш-пардозлаш ишлари устаси», «Умумқурилиш ишлари устаси», «Тикув ва тикув-буюмлари ишлаб чиқариш техник-технологи», «Ошпаз», «Сартарошлик ва декоратив косметика устаси» номинациялари бўйича ўтказилди. Танловда 80 нафардан ортиқ корхона, ташкилот ва муассасалар ишчилари ҳамда касб-ҳунар коллежларининг битирувчи курс ўқувчилари қатнашиб, ғолиб бўлган ишчилар ҳамда касб-ҳунар коллежларининг битирувчи курс ўқувчилари бирлашма Кенгашининг эсдалик совғалари ва махсус дипломлар билан тақдирландилар ҳамда республика-тармоқ босқичига йўлланма берилди.

Туман ва шаҳарларда маҳаллий ҳокимлик, молия бўлимлари, тижорат банклари, бандликка кўмаклашиш марказлари ва бошқа бир қатор ҳамкор идоралар билан касаба уюшмаларининг фаоллари иштирокида 20, 22 ва 23 ноябрь кунлари ва вилоят миқёсида 24 ноябрь куни “Меҳнат соҳасидаги муҳим аҳамиятга молик масалалар” мавзусида давра суҳбатлари ўтказилди.

Ўтказилган давра суҳбатларида ижтимоий-меҳнат муносабатларига тааллуқли қонунлардаги янгиликлар, бандлик, ижтимоий ҳимоя, ижтимоий соҳани ривожлантириш, иш ҳақи ва ижтимоий нафақаларнинг ўз вақтида тўланишини таъминлаш, ташкилотларда ижтимоий ҳимоя ҳамда меҳнат муҳофазаси ишларини молиялаштириш йўналишларидан келиб чиққан ҳолда касаба уюшмалари ҳамда иш берувчилар ўртасида 2018 йил учун тузиладиган жамоа шартномаларига киритиладиган ўзгартиш ва қўшимчалар масалалари ҳам атрофлича муҳокама этилди.

Меҳнатни муҳофаза қилиш бўйича сайланган вакилларнинг малакасини ошириш соҳасида тизим яратилиб, улар учун ўқувлар ташкил қилиб келинди, бунда асосий эътибор ишлаб чиқаришдаги жароҳатланишлар ва касб касалликларининг олдини олишга қаратилди.
Ходимлар учун қулай, бехатар меҳнат шароитларини таъминлашда ваколатли давлат идоралари, бошқармалар, иш берувчилар билан яқиндан ҳамкорлик тизимли равишда давом эттирилди.

720 дан ортиқ корхона, ташкилотларда меҳнат муҳофазасининг ҳолати ўрганилиб, 360 та камчилик аниқланди, натижалари бўйича иш берувчиларга 382 та тақдимномалар киритилди ва касаба уюшмаларининг аралашуви билан 392 таси бартараф этилди.

Лекин, 2017 йилда 22 та ишлаб чиқариш билан боғлиқ бахтсиз ходисаларнинг юз берганлиги, уларда 20 нафар жароҳатланганлиги, 2 та бахтсиз ҳодисанинг оқибати ўлим билан тугаганлиги, ходимлар меҳнатини муҳофаза қилиш соҳасида ҳали камчиликлар кўплигини кўрсатиб турибди. 

Кичик бизнес ва хусусий тадбиркорликни кенг қўллаб-қувватлаш, ушбу соҳада меҳнат қилаётган ходимларнинг ижтимоий-иқтисодий манфаатларини ҳамда ҳуқуқларини ҳимоя қилиш, меҳнат шароитларини яхшилаш, ҳуқуқий саводхонлигини оширишга қаратилган аниқ мақсадли ишлар амалга оширилмоқда
Ер майдонларининг оптималлаштирилиши натижасида янги ташкил этилган 7763 та фермер хўжаликларининг рўйхатлари шакллантирилиб, уларда касаба уюшма ташкилотларини тузиш ҳамда жамоа шартномаларини имзолаш юзасидан амалий ишлар олиб борилди.

2017 йил давомида меҳнат муносабатларини расмийлаштириш, меҳнатни муҳофаза қилишни ташкил этиш мавзуларида ўқув-семинарлар ўтказилиб, уларда 3 минг нафардан зиёд фермер хўжаликлари раҳбарларининг иштироки таъминланди.

Кичик бизнес субъектлари раҳбарлари ўртасида касаба уюшмаларининг афзалликларини тарғибот қилиш мақсадида ҳар бир туманда улар билан учрашувлар ташкил этиш жадваллари ишлаб чиқилиб, бугунги кунгача ҳар бир туман, шаҳарда учрашувлар ўтказилди ва уларда 4524 нафар кичик бизнес субъектлари раҳбарлари иштирок этдилар.

Шунингдек, корхона ва ташкилотлардаги меҳнат жамоаларида касаба уюшмаларига аъзолик афзалликлари бўйича олиб борилган тушунтириш ишлари натижасида ўтган йилнинг ўтган даври мобайнида 2467 та хўжалик субъектида меҳнат қилаётган 22 минг нафардан зиёд ходимлар касаба уюшмалари ҳимоясига олинди.

 2017 йил – “Халқ билан мулоқот ва инсон манфаатлари йили” дастури асосида ҳам меҳнаткашларнинг ижтимоий-иқтисодий, ҳуқуқий манфаатларини ҳимоя қилишга, уларни ҳар томонлама қўллаб-қувватлашга эътибор қаратилди.

“Халқ билан мулоқот ва инсон манфаатлари йили” дастури доирасида имзоланган жамоа шартномалари ва келишувлари орқали 9 минг 775 нафар фуқароларга 3 млрд. 161 млн. 075 минг сўмлик ижтимоий кўмак берилди.
Жумладан, жамоа келишувлари ва жамоа шартномалари орқали:
кам таъминланган ёш оилалардан 2622 нафар кишига 1368 та корхонада моддий ёрдам кўрсатилди. Бу мақсадларга 6 млрд. 63 млн. 337,2 минг сўм, улардан корхона, ташкилот муассасалар ҳисобидан 129 млн. 804,9 минг сўм, касаба уюшмалари ҳисобидан 233млн. 532,2 минг маблағ сарфланди;
вилоятдаги 65 та корхонада 85 та оилага мамлакатимизда ишлаб чиқарилган, узоқ муддат фойдаланиладиган товарлар, шунингдек, уй-жой қурилиши учун фоизсиз ссудалар берилди. Бу мақсадларга корхона, ташкилот муассасалар ҳисобидан 107 млн. 072,8 минг сўм маблағ сарфланди;
836 та тармоқ корхоналаридаги кам таъминланган, боқувчисини йўқотган оилаларнинг 1669 нафар фарзандлари учун ўқув қуроллари, дарсликлар харид қилиш харажатлари қопланди, бу мақсадларга 129 млн. 562 минг сарфланди;
вилоятдаги 302 та корхонада 488 нафар фарзандлари 2 ёшдан 3 ёшгача тўлгунга қадар бўлган ёш оналарга 128 млн. 914,3 минг сўмлик моддий ёрдамлар кўрсатилди;
нодавлат мулк шаклидаги 296 та корхона ва ташкилотларда меҳнат қилаётган 439  нафар болали аёлларга ойлик маоши сақланган ҳолда иш вақтини ҳафтасига 35 соатдан ошмайдиган қилиб белгиланишини жорий этилди;

197 та корхонада 334 нафар ходимлар фарзандлари учун спорт тўгаракларига қатнашиш харажатлари қопланди. Ушбу мақсадлар учун 43 млн. 959 минг сўм маблағ сарфланди;
420 та корхонада 922 нафар аёлларнинг ҳомиладорлик ва туғиш таътиллари куни узайтирилди. Ушбу мақсадлар учун 81 млн. 52 минг сўм маблағ сарфланди;
чекка ва бориш қийин бўлган қишлоқлардаги кўмакка муҳтож ишлаётган 
45 нафар аёлларнинг Самарқанд шаҳрига саёҳати ташкил этилди.
Республикамизда амалга оширилаётган ислоҳотларнинг мазмун-моҳиятини аҳолига етказиш, меҳнаткашлар маънавиятини юксалтириш, уларни жисмоний тарбия ва спортга кенг жалб этиш борасида ҳам қатор ишлар амалга оширилди.

Мамлакатда амалга оширилаётган давлат сиёсатининг мазмун-моҳияти, қабул қилинган қонун ҳужжатлари ва давлат дастурларининг аҳамиятини меҳнаткашларга, айниқса, ёшларга атрофлича тушунтириш ва тарғиб этиш мақсадида корхона ва ташкилотларда “Маънавият соатлари”ни ўтказиш бўйича намунавий дастур тасдиқланиб, 2017 йил учун тасдиқланган “Маънавият соатлари” мавзулари бошланғич ташкилотларига етказилди.
Ватан ҳимоячилари куни муносабати билан «Касаба уюшмалари – ҳарбийларга» акцияси ўтказилиб, унинг доирасида ҳарбий қисмларда маънавий-маърифий тадбирлар ташкил этилди, мустақилликни ҳимоя қилиш ва хизмат бурчини бажаришда вафот этган ҳарбий хизматчиларнинг оила аъзоларига манзилли ёрдам кўрсатилди, фарзандларига совғалар топширилди, турли танловларда иштирок этган ҳарбийлар рағбатлантирилди, ушбу мақсадлар учун касаба уюшмалари томонидан жами 17 млн. сўм маблағ йўналтирилди.
Хотин-қизлар куни муносабати билан касаба уюшмалари ташкилотларида «Аёли қадрланган диёр», «Аёл борки олам мунаввар», «Аёл оила қўрғони ва чароғбони» каби мавзуларда маданий-маърифий тадбирлар, спортнинг турли йўналишлари бўйича мусобақалар ташкил этилди.
Барча бўғинлардаги касаба уюшма ташкилотларида “Маънавият соатлари” режа асосида ўтказилмоқда. 9 ой  ҳолати  бўйича 7824 та  ташкилотларда 856780  нафар ишчи ходимлар иштирокида  давра суҳбатлари, учрашувлар, ўтказилди.
Турли соҳаларда самарали меҳнат қилаётган ҳамда оилалар мустаҳкамлигини таъминлашда ўз ҳиссасини қўшаётган фаол хотин-қизларни рағбатлантириш, юксак касб маҳорати билан барчага ўрнак бўлаётган меҳнат фахрийларини шарафлашга жиддий эътибор қаратилди.

Хусусан, 10 нафар эҳтиёжманд ва ижтимоий ҳимояга муҳтож хотин-қизларга “Умид гулшани” санаторийсида саломатлигини тиклаш учун бепул йўлланма берилди. Оҳангарон “Саховат” ҳамда “Мурувват” уйиларида маданий-маърифий тадбирлар ўтказилди  ҳамда  ҳомийлик га  ёрдамлари  кўрсатилди.

Ишлаб чиқариш, таълим, соғлиқни сақлаш тизимида самарали фаолият юритаётган, фермерлик, тадбиркорлик, касаначилик меҳнати билан юртимиз равнақига ҳисса қўшаётган илғор ва фаол хотин-қизлар, фахрий аёллар касаба уюшмалари томонидан  қимматбаҳо совғалар билан рағбатлантирилди. 

Ижтимоий ҳимояга муҳтож, хусусан, боқувчисини йўқотган, ногирон, «Мурувват» уйларида яшаётган аёллар, меҳнат фахрийлари ҳолидан хабар олинди ва уларга моддий ҳамда маънавий  ёрдам кўрсатилиб, Наврўз умумхалқ байрами муносабати билан касаба уюшмалари ташаббуси билан турли мевали ва манзарали дарахт , гул кўчатлари ўтказилди.
“Наврўз” байрами муносабати билан касаба уюшмалари тармоқларидаги 192та корхона ва ташкилотларда 768 нафар фахрийлар, нуроний отахон ва онахонлар, фаол меҳнаткашларга озиқ-овқат маҳсулотлари олиб берилди. 

Шунингдек, меҳнаткашлар ўртасида спортни оммалаштириш, уларни спорт-соғломлаштириш тадбирларига кенг жалб этиш мақсадида корхона, ташкилот ва муассасалар ходимлари ўртасида “Соғлом оила” шиори остида 3 босқичли республика спартакиадасининг Тошкент вилояти босқичи ўтказилди. 

Бирлашма Кенгаши томонидан жорий йилнинг 27-февраль куни  “Олмалиқ кон-металлургия комбинати” АЖ спорт мажмуасида корхона, ташкилот ва муассасаларда ишловчи ходимлар ўртасида “Соғлом оила” оилавий спорт мусобақасининг ҳудудий вилоят босқичи ўтказилиб, бунда 500 нафар иштирокчилар қатнашди. 

Мусобоқанинг вилоят босқичида ғолиб бўлганлар бирлашма Кенгаши томонидан эсдалик совғалари билан тақдирланди. Ушбу мақсадларга бирлашма Кенгаши томонидан 9 млн. сўмлик маблағ сарф этилди.
Маданий-маърифий  ва спорт ишлари бўлими  ҳамда ҳамкор ташкилотлар томанидан  режа асосида мунтазам тадбирлар ўтказилди.

Республика ва маҳаллий оммавий ахборот воситаларида касаба уюшмалари томонидан амалга оширилаётган ишлар, Давлат дастурининг мазмун-моҳиятини, унда белгиланган вазифалар  бажарилишининг боришини тарғиб қилиш  масадида ОАВда жумладан: “Ишонч” ҳамда “Ишонч доверие”, “Тошкент ҳақиқати” газеталарида 200га яқин  мақолалар ҳамда ”Ёшлар”, “Ўзбекистон”, “Тошкент”,”Спорт” ва бошқа телеканалларда 50 га яқин  кўрсатув тайёрланиб касаба уюшмалари фаолияти кенг ёритилди.
Ўзбекистон Республикаси Вазирлар Маҳкамасида 2017 йил 20 январда бўлиб ўтган “Болаларнинг дам олишини ташкил этиш ва соғломлаштириш чора-тадбирларини ишлаб чиқиш, уларни амалга ошириш юзасидан тизимли назорат ва мониторингни таъминлаш бўйича Республика Мувофиқлаштирувчи гуруҳи” йиғилишининг 7-сонли баёни ижросини таъминлаш мақсадида вилоят Мувофиқлаштирувчи гуруҳи йиғилиши ўтказилиб, вилоят ҳокимининг тегишли баённомаси қабул қилиб, ички селектор йиғилишлари ўтказиб борилди.
Жорий йилнинг ёз мавсумида вилоят ҳудудидаги мавжуд 21 та стационар турдаги болалар оромгоҳларида 15 минг 14 нафар, Халқ таълими бошқармаси тасарруфидаги мактабларда ташкил этиладиган 160 та кундузги оромгоҳларда 17600 нафар жами вилоятда 32 минг 614 нафар болаларнинг дам олишларини ташкил этиш режалаштирилган бўлиб, жорий йилда режа 100,7% га бажарилди. 
Республикамиз Мустақиллигининг 26 йиллиги олдидан Ўзбекистон касаба уюшмалари Федерацияси Кенгаши томонидан диёримизнинг турли ҳудудларида “Фидойинг бўлгаймиз сени Ўзбекистон!” мавзуидаги маданий-маънавий тадбирлар ўтказилмоқда.  Байрам арафасида “Касаба сайр” шўъба корхонаси билан биргаликда Хоразм вилоятининг Хива  шаҳрига  ҳамда  Самарқанд шаҳрига Тошкент  вилоятидан 300 дан ортиқ   кексаларни саёҳати уюштирилди. “Ҳеч ким меҳр ва эътибордан четда қолмасин” шиори остида Меҳрибонлик уйлари тарбияланувчилари, кам таъминланган оилалар, ёлғиз кексалар, ногиронлар, уруш ва меҳнат фахрийлари касаба уюшма ташкилотлари томонидан моддий қўллаб-қувватланди.  “Касаба уюшмалари – ҳарбийларга” акцияси доирасида мустақилликни мустаҳкамлаш йилларида хизмат вазифасини бажариш вақтида ҳалок бўлган 17 нафар ҳарбий хизматчилар ходимлари оилаларига моддий ёрдам кўрсатилди. Шунингдек, байрам арафасида ҳалок бўлган 65 нафар Ички ишлар ходимларининг фарзандлари учун мактаб ўқув анжомлари олиб берилди.

Шунингдек, “Касаба уюшмалари – ёшларга” акцияси доирасида Тошкент давлат аграр университетида таҳсил олаётган 21 нафар эҳтиёжманд, иқтидорли талабаларга касаба уюшмаларининг стипендияси берилади (энг кам ойлик иш ҳақининг 6 баравари миқдорида).
Меҳнат жамоаларида  “Фидойинг бўлгаймиз сени, Ўзбекистон!” деган эзгу ғояни ўзида мужассам этувчи маданий-маърифий тадбирлар, “Маънавият соатлари” ўтказилди.
Ходимлар ва уларнинг оила аъзоларини касаба уюшмалари тасарруфидаги санаторийларида сифатли соғломлаштириш ишлари давом эттирилди, болаларни оромгоҳларда дам олдириш мавсуми муваффақиятли тарзда якунига етказилди.

2016 йилнинг ўтган даври мобайнида тасарруфдаги санаторийларда 2600 нафардан ортиқ ижтимоий суғурта маблағларидан ва касаба уюшма маблағларидан 5240 нафар жами 7840 нафар аҳоли вакиллари соғломлаштирилди. Соғломлаштирилган аҳоли вакилларининг қарийб 26 фоизи имтиёзли равишда ўз саломатликларини тиклади.

Шунингдек, 2017 йилги ёз мавсумини уюшқоқлик билан ўтказишга пухта тайёргарлик кўрилди, бу борада мутасадди бошқарма ва ташкилотлар билан ҳамкорликда қатор амалий ишлар бажарилди.

2017 йил ёз мавсуми давомида Тошкент вилояти касаба уюшмалари ташкилотлари бирлашмаси Кенгаши дислокациясидаги мавжуд 20 та болалар соғломлаштириш оромгоҳларида 15 минг 14 нафар (режа кўрсатгичи 107 фоизга бажарилди), шундан 775 нафари меҳрибонлик уйи тарбияланувчилари, 641 нафари маҳаллалардаги кам таъминланган ва ижтимоий ҳимояга муҳтож оилалар болалари, 1233 нафари кам таъминланган оилалар фарзандлари жамоа шартномалари ва келишувлари орқали бепул соғломлаштирилди.

Вилоят халқ таълими бошқармаси тасарруфидаги умумтаълим мактаблари қошида ташкил этилган 160 та кундузги оромгоҳларда 17600 нафар болалар дам олдирилди.

Жами ҳисобда 2017 йил ёз мавсуми давомида 32614 нафардан зиёд меҳнаткашларнинг фарзандлари соғломлаштирилди.
ЎЗБЕКИСТОН САВДО-САНОАТ ПАЛАТАСИНИНГ ТОШКЕНТ ВИЛОЯТИ ҲУДУДИЙ БОШҚАРМАСИ
Савдо-саноат палатаси Тошкент вилояти ҳудудий бошқармаси Тошкент вилоятида тадбиркорликни, энг аввало кичик ва хусусий тадбиркорликни ривожлантиришга кўмаклашиш, тадбиркорликни ривожлантириш учун қулай шароитлар яратиш, ишчанлик муҳитини такомиллаштириш, тадбиркорлик субъектлари ҳуқуқлари ва қонуний манфаатларини ифода этиш ҳамда ҳимоя қилиш, тадбиркорларнинг чет эллик шериклар билан алоқаларини йўлга қўйишга кўмаклашиш мақсадида 2017 йилда қуйидаги ишлар амалга оширилди.

Жумладан, Ўзбекистон Савдо-саноат палатаси Тошкент вилояти ҳудудий бошқармаси томонидан 2017 йилнинг ҳисобот даври якунига кўра вилоятда фаолият кўрсатаётган 4145 та тадбиркорлик субъектларини ўз атрофида бирлаштириб, улардан 2352 таси юридик корхоналар, шулардан 1386 та микрофирма, 883 та кичик корхона, 70 та йирик корхона, 13 та уюшган корхона ва 1793 таси бошқа турдаги тадбиркорлик субъектларини ташкил этади.

Фаолият йўналишлари бўйича палата аъзоларининг 132 таси саноат, 
193 таси қишлоқ хўжалик махсулотларини қайта ишлаш, 144 таси алоқа ва транспорт, 114 таси қурилиш, 419 таси савдо ва умумий овқатланиш, 76 таси воситачилик хизмати, 69 таси соғлиқни сақлаш ва ҳалқ таълими ҳамда 397 таси бошқа турдаги хизмат кўрсатувчи ташкилотлар ҳисобланади.

Ўзбекистон Республикаси Президенти Шавкат Мирзиёевнинг 2016 йил 
5 октябрдаги “Тадбиркорлик фаолиятининг жадал ривожланишини таъминлашга, хусусий мулкни ҳар томонлама ҳимоя қилишга ва ишбилармонлик муҳитини сифат жиҳатидан яхшилашга доир қўшимча чора-тадбирлар тўғрисида”ги фармони ижроси доирасида Тошкент вилоятида кўплаб ишлар амалга оширилди.

Хисобот даврида Савдо-саноат палатаси Тошкент вилояти бошқармаси Тадбиркорлик субъектлари хуқуқларини химоя қилиш секторига тадбиркорлик субъектлари томонидан хўжалик низоларини ҳал этиш ва судларга даъво аризалар киритиш бўйича жами 2338 таёзма мурожаат келиб тушган. 

Ушбу мурожаатларнинг 2298 таси ижобий хал этилди ва мурожаат қилган тадбиркорлик субъектлари билан тегишли тушунтириш ишлари ўтказилди ҳамда мурожаатларнинг 40 таси умумий тартибда кўриб чиқилмоқда.

Ҳисобот даврида Палата аъзоларининг ёзма мурожаатларига кўра уларнинг манфаатларида 798 та фуқаролик, 1540 та хўжалик (иқтисодий) ишлари бўйича туман (шаҳар) ва вилоят судларига даъво аризалар киритилди.

Шунингдек, тадбиркорлик субъектлари манфаатида фуқаролик судларига киритилган 798 та даъво аризаларнинг 671 таси тўлиқ қаноатлантирилган, 114 таси қисман қаноатлантирилган, 2 таси рад этилган ва 11 таси суд мажлисида кўрилиш жараёнида.

Худди шунингдек, Хўжалик (иқтисодий) судларга киритилган 1540 та даъво аризадан 1156 таси тўлиқ қаноатлантирилган, 361 таси қисман қаноатлантирилган, 6 таси рад этилган 17 таси суд мажлисида кўрилиш жараёнида.

Маъмурий ишлар бўйича судларга тадбиркорлик субъектлари манфаатида жами 2 та даъво аризаси киритилиб, 1 та даъво аризаси қаноатлантирилган ва қолган 1 та даъво аризаси суд мажлисида кўрилиш жараёнида.

Савдо-саноат палатаси Тошкент вилояти ҳудудий бошқармаси томонидан ҳар йили ананавий тарзда дунёнинг нуфузли кўргазмаларига тадбиркорларнинг иштирок этишида амалий ёрдам кўрсатиб келинмоқда.

Хусусан, Германиянинг Берлин шаҳрида ўтказилиб келинаётган “Green Week-2017” кўргазмаси, Москвада ҳар йили ўтказиб келинаётган “Текстил-2017” кўргазмаси, 2017 йил 15-19 март кунлари Хитойнинг Гуанчжоу провенциясида “Conton Fair-2017” Халқаро кўргазмасида ҳамда Тожикистон Республикасининг Душанбе ва Хужанд шаҳрида, Қирғизистонинг Уш шаҳрида ўтказилган кўргазмаларда тадбиркорларимиз иштирок этишди.

Тожикистон Республикасининг Хўжанд шаҳрида ўтказилган “Суғд-2017” халқаро кўргазма ярмаркада 45 та тадбиркорлик субъектидан 95 нафар  вакил, “Тожикистон-2017” универсаль кўргазма-ярмаркада 51 та тадбиркорлдик субъектидан 120 нафар вакил ҳамда Қирғизистон Республикасининг Ўш шаҳрида ўтказилган “Yug Expo-2017” Халқаро унивесаль кўргазма-ярмаркага 
15 та тадбиркорлик субъектидан 27 нафар вакил ўзларининг махсулотларидан наъмуналар билан қатнашиши ССП Тошкент вилояти ҳудудий бошқармаси томонидан ташкиллаштирилди. 

2017 йил 15 март куни Россиянинг Ленинград вилояти губернатори Александр Дрозденко билан учрашув ташкил этилиб, унда Ленинград вилояти ва Тошкент вилояти тадбиркорлари ўртасида ҳамкорликни йўлга қўйиш, савдо тармоқлари орқали мева-сабзавот маҳсулотларини харид қилиш, сайёҳлик соҳасида ўзаро муносабатларни ривожлантириш ҳамда Тошкент вилояти билан ҳамкорликни ривожлантиришнинг истиқболли йўналишлари қаторида агросаноат мажмуаси, сайёҳлик, корхоналар, таълим ва маданият муассасалари ўртасида тўғридан-тўғри алоқаларни йўлга қўйиш ва спорт соҳасида ҳамкорлик қилиш бўйича битимлар изоланди.

Жорий йилнинг 15-21 март кунлари дунёнинг энг нуфузли кўргазмаларидан бири Хитойнинг Гуванжу провенциясида ўтказиб келинаётган “Conton-Fair-2017”  кўргазмасида Тошкент вилоятидан 12 нафар тадбиркорлар иштирок этишди ва натижада  кўргазмада иштирок этган тадбикорлар, Хитой Халқ Республикасида ишлаб чиқарилаётган замонавий ускуналарни харид қилиш бўйича жами 1млн. 200 минг долларлик шартномалар имзоланди.

Жорий йилнинг 15-21 апрель кунлари Тожикистон Республикасининг Душанбе шаҳрида биринчи маротаба “Ўзбекистон-2017” кўргазмаси ташкил этилди ва унда Ўзбекистонда фаолият юритаётган 170 та (Тошкент вилоятидан 25 та) корхона вакиллари иштирок этиши ташкиллаштирилди. Бундан ташқари Германия халқаро ҳамкорлик жамияти ваколатхонаси (ГИЗ лойиҳаси доирасида) томонидан юртимиз тадбиркорлари учун Германияда малака ошириш лойихаси амалга оширилиб келинмоқда. Жорий йилнинг шу кунига қадар юртимизга кўплаб давлатларнинг ишбилармон вакиллари ташриф буюрди.Жумладан, Швеция Қироллиги, Россия Федерацияси, Корея Республикаси, Хитой Халқ Республикаси, Қозоғистон Республикаси, Ҳиндистон, Туркия Жумхурияти, Бирлашган Араб Амирликлари, Бельгия Қиролиги ва бошқа бир қатор давлатлардан бизнес вакиллари ташриф буюришди.

Ўзбекистон Республикаси Президенти соврини учун тадбиркорлар, фермерлар ва ҳунармандлар ўртасида ҳар йили йил якунлари бўйича ўтказиладиган навбатдаги “Ташаббус-2017” кўрик-танловини юқори савияда ташкил этиш тўғрисидаги 2017 йил 06 апрелдаги 379-Ф-сонли фармойиши қабул қилинган. Кўрик-танловнинг дастлабки даврида саноат маҳсулотлари ишлаб чиқараётган, қурилиш соҳасида хизмат кўрсатаётган тадбиркорлар, фақат қишлоқ хўжалиги маҳсулотларини етиштираётган илғор тадбиркорлар, кулолчилик соҳасидаги ҳунармандлар иштирок этган бўлса, жорий йилда экспортга мўлжалланган маҳсулотлар ишлаб чиқараётган, ички ва ташқи бозорда ўз товарларининг машҳур брендига эга бўлган, фармецевтика, тўқимачилик, текстил маҳсулотлари ишлаб чиқараётган ҳамда енгил саноатнинг бошқа тармоқларида фаолият кўрсатаётган ёш тадбиркорлар танловга жалб қилинди. Савдо-саноат палатаси Тошкент вилояти бошқармаси ва маҳаллий ҳокимлик вакиллари томонидан саноат ҳудудларида ташкил этиладиган тадбиркорлик субъектларига бериладиган имтиёзлар ҳақида батафсил тушунтиришлар берилди. Кичик саноат ҳудудлари тадбиркорлик субъектларига “0” қийматда ижарага берилиши ҳамда тадбиркорлик субъектлари мазкур саноат ҳудудида 10 йил давомида фаолият кўрсатгандан кейин мулк ҳуқуқи берилиши қайд этилди. Ўзбекистон Республикаси Президентининг 2017 йил 21-22 июль кунги Тошкент вилоятига қилган ташрифи давомида Ўзбекистон Савдо-саноат палатасига Республикамизнинг барча ҳудудларида бўш ва тула қувватда фойдаланилмаётган бино иншоотларни маҳаллалар кесимида инвентаризациядан ўтказиш ва бу ҳақдаги ахборотларни шакллантириш вазифаси берилган. Шу муносабат билан, Тошкент вилоятининг 18 та туман (шаҳар)ларида бўш ва тўла қувватда ишламаётган бино ва иншоотлар маҳаллалар кесимида инвентаризациядан ўтказилди ва натижаси юзасидан ахборотлар шакллантирилди. Хусусан, аниқланган объектлар сони-739 та, фаолият олиб бориш учун ташаббускорлар сони- 481та, лойиҳа бўйича яратиладиган иш ўринлари сони- 7 884 тани ташкил этади.

